
RHAN 2
Ceisiadau a chynigion i ddiwygio’r Cofrestrau

Newidiadau i’r weithdrefn

23.—(1)  Mae’r rheoliad hwn yn gymwys pan fo hysbysiad wedi ei roi o dan reoliad 17 bod
ymchwiliad cyhoeddus, neu wrandawiad os y person penodedig yw’r awdurdod sy’n dyfarnu, i’w
gynnal mewn perthynas â’r cais neu’r cynnig.

(2)  Pan mai awdurdod cofrestru yw’r awdurdod sy’n dyfarnu a’i fod o’r farn fod hynny’n
rhesymol o dan yr amgylchiadau caiff, yn ddarostyngedig i baragraff (3), benderfynu ar unrhyw adeg
cyn dechrau ymchwiliad cyhoeddus i ganslo’r ymchwiliad a dyfarnu’r cais heb gynnal ymchwiliad.

(3)  Rhaid i’r awdurdod cofrestru ymgynghori â’r ceisydd cyn penderfynu canslo ymchwiliad
cyhoeddus mewn perthynas â chais.

(4)  Pan mai person penodedig yw’r awdurdod sy’n dyfarnu a’i fod o’r farn fod hynny’n rhesymol
o dan yr amgylchiadau caiff, yn ddarostyngedig i baragraff (5), benderfynu ar unrhyw adeg cyn
dechrau ymchwiliad cyhoeddus neu wrandawiad—

(a) canslo’r ymchwiliad neu’r gwrandawiad a dyfarnu’r cais heb gynnal ymchwiliad neu
wrandawiad; neu

(b) cynnal gwrandawiad yn hytrach nag ymchwiliad, neu i’r gwrthwyneb.
(5)  Rhaid i’r person penodedig ymgynghori â—

(a) y ceisydd, cyn penderfynu newid y weithdrefn ar gyfer dyfarnu cais; neu
(b) yr awdurdod sy’n cyfeirio, cyn penderfynu newid y weithdrefn ar gyfer dyfarnu cynnig.


